
TÍÐINDI

Rætturin 
tryggjar 
minnis­
varða

Túsundtals nøvn á Holo­
caust-offrum skulu prýða 
minnisvarða í Amsterdam, 
hevur rættur gjørt av.

Nakrir borgarar í Amster­
dam verða granna til minn­
isvarða fyri offur fyri Holo­
caust, hóast tey hava gjørt 
tað tey kunnu fyri at steðga 
ætlanini.

Í gjár hevur rætturin 
gjørt av, at minnisvarðin við 
102.000 nøvnum á jødum og 
romarum, sum vórðu dripin 
undir Øðrum heimskriggi, 
kann verða restur.

Avgerðin markerar endan 
á einum løgfrøðisligum stríði, 
sum grannar hava ført fyri at 
steðga ætlanini, skrivar tíð­
indastovan AP.

Kommunan hevði givið 
loyvi til, at byggingini kundi 
byrjað í 2017, men grannarnir 
stríddust ímóti og fóru í rætt­
in við málinum. Teir halda, at 
minnisvarðin er ov stórur og 
fer at skapa ferðsluruðuleika.

Rætturin legði sambært 
týsku tíðindastovuni dpa 
dent á, at minnisvarðin var 
í almennum áhuga, og at tað 
vigar tyngri enn áhugamálini 
hjá grannunum.

Tað er amerikanski arki­
tekturin Daniel Libeskind, 
sum hevur sniðgivið minn­
isvarðan. Hann skal byggjast 
við fleiri túsund steinum við 
nøvnunum á.

Flestu jødar og romar, sum 
vóru í landinum tá, doyðu, og 
nøvn teirra skulu tí standa 
skrivað á steinunum.

Seinastu árini hevur stór 
mótstøðva verið ímóti tiltøk­
um, sum skulu minna okkum 
á offrini frá Øðrum Heims­
bardaga.

Tí frøir tað Jacque Gris­
haver, sum er formaður fyri 
hollendska Auschwits Komi­
te, at rætturin hevur tryggjað 
verkætlanina. Sambært hon­
um kann byggingin fara í 
gongd beinanvegin.

Grannarnir hava enn møg­
uleika at kæra úrskurðin hjá 
rættinum.

/ritzau/

Hans Andrias Kelduberg stillar upp til komandi løgtingsval

– Hans Andrias Kelduberg, stjóri í 
reiðarínum Thor, er 50 ára gamal 
og útbúgvin skipari av Føroya Sjó­
manskúla. Hann keypti sær skip 
sum 22 ára gamal og hevur verið 
skipari, reiðari og forstjóri í THOR 
samtakinum í sløk 30 ár. 

– Hann hevur verið virkin inn­
an fiski- og frálandavinnu hesi ár­
ini. Hann hevur myndað nýhugs­
an innan hesar vinnugreinir og 
tora at traðkað fram, tá tað hevur 
verið brúk fyri hansara hugsan í 
samfelagnum.

Soleiðis lýsir Fólkaflokkurin 
nýggja valevni floksins, hósvík­
ingin Hans Andreas Kelduberg, 
fyrr Joensen. Hann býr í Hoyvík 
og er giftur við Súsonnu, ið er ætt­
að úr Nólsoy.

– Súsanna er útbúgvin spedi­
tørur og starvast eisini hjá THOR. 
Tey eiga fimm børn bæði og eru 
ein hugnalig, dámlig familja, 

skrivar Fólkaflokkurin, sum eis­
ini skrivar soleiðis um, hvat er, ið 
dregur Hans Andrias at stilla upp 
til løgtingsvalið.

Til tað sigur nýggja valevnið, 
at tað er sera umráðandi, at ting­
fólkið umboðar ein breiðan skara 
av øllum føroya fólki. Hann heldur 
tað vera mangul upp á vinnulívs­
fólk innan tinggáttina.

Hjartamálini hjá Hans Andreasi 
eru hesi:

• Ein sunnur fíggjarpolitikkur, 
ið skal koma fólkinum til góðar. 
Vit skulu fáa frískan pening inn til 
landið og hesin skal vera umsitin 
við skynsemi.

• At helmingurin av útflutning­
inum verður útvegaður av øðrum 
vinnugreinum enn høvuðsvinn­
uni. Hetta skulu vera karmarnir 
fyri, at Føroyar kunnu føra ein 
konjukturútjavnandi fíggjar- og 
vinnupolitikk.

• At viðvirka til nýhugsan á 
orkuøkinum, sum er blivin ein 
heimsumfatandi avbjóðing fyri 
okkum øll og komandi ættarlið.

• At vit sum vælferðarsamfelag 
skulu røkka út til øll. Tá neyðugu 
broytingarnar á fíggjarpolitiska 
pallinum eru framdar og hvør 
króna við umhugsni er avsett eru 
karmarnir lagdir, at røkka út til øll 
í landinum.

• Fjølbroytni ríkar samfelagið, 
bæði tá hugsað verður um fólk og 
vinnu. Tað er brúk - og skal vera 
pláss fyri øllum fólkabólkum her 
á landi - Saman standa vit sterkast 
og tí vil eg virka fyri, at øll skulu 
hava møguleika, har felagsskap­
urin um Føroyar er grundarstein­
urin.

– Ein stemma til mín, gevur aft­
ursvar til skilagóðan politikk fyri 
Føroya land, sigur Hans Andrias 
Kelduberg at enda.

Gomul sum ung. Summi hava hug 
at kalla tey eldru fyri eina byrðu 
og avbjóðing, og so verða tey gjørd 
upp sum tey beru roknistykki. Tað 
er ósømiligt, heldur Katrin Dahl 
Jakobsen, sum tí saman við Javn­
aðarflokkinum vil virka fyri einum 
sterkari fólkaskúla, og at eldraøkið 
sum heild fær hægri raðfesting.

– Tað gongur væl í landinum. 
Búskaparliga hava vit ongantíð 
verið so væl fyri sum nú. Men tøk 
mugu altíð til fyri at varðveita væl­
ferðarsamfelagið. Vit mugu tó ong­
antíð gloyma menniskjað burtur í 
skipanum.

– Eg eri sannførd um, at vit lyfta 
best einstaklingin, tá vit lyfta í fel­
ag. Tí stilli eg upp fyri Javnaðar­
flokkin, sigur Katrin Dahl Jakob­
sen.

Reiðarin hjá Thor í Hósvík, Hans Andreas Kelduberg, bjóðar seg nú fram sum valevni hjá Fólkaflokkinum til 
løgtingsvalið: – Ein stemma til mín gevur aftursvar til skilagóðan politikk fyri Føroya land, sigur hann

Reiðari ætlar 
sær á ting at 
reka skilagóð­
an politikk

KATRIN ÆTLAR 
SÆR COME-BACK 
TINGKVINNA

Víð sínum 10 ára royndum 
sum løgtingskvinna bjóðar 

Katrin Dahl Jakobsen seg nú 
framaftur sum løgtingsvalevni 
Javnaðarfloksins eftir átta ára 

stegð í politikki


